
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২৩৬
সেক্সপিয়র।



হইয়া বলিল আমি আপন জীবাত্মার শপথ করিয়াছি এ বিষয়ে মত পরিবর্ত্ত করিব না। তখন পোর্সিয়া আন্তোনিওর প্রতি কটাক্ষ করিয়া কহিলেন তবে তুমি আপন অঙ্গীকারের ফল অনুভব করিবার নিমিত্ত প্রস্তুত হও। সাইলক্ এতৎ শ্রবণে চিরবিদ্বেষি আন্তোনিওর বক্ষঃস্থলের মাংস চ্ছেদন করিয়া লইবার নিমিত্ত ব্যস্ত সমস্ত হইয়া এক খান অস্ত্র তীক্ষ্ণ করিতে বসিল। এতদসরে পোর্সিয়া আন্তোনিওকে জিজ্ঞাসা করিলেন তোমার কিছু বক্তব্য থাকে ব্যক্ত কর। আন্তোনিও জীবিতে নিরাশ হওয়াতে অতি মৃদু স্বরে কহিলেন আমার আর বক্তব্য কি, মৃত্যু স্থির হইল। পরে বন্ধুর প্রতি সজল নয়ন নিক্ষেপ পূর্ব্বক কহিতে লাগিলেন মিত্র নিকটে আইস জন্ম শোধ আলিঙ্গন করিয়া বিদায় হই, তোমার নিমিত্ত আমার এ বিপদ্ ঘটিল বলিয়া শোক করিও না। তোমার সম্ভ্রান্তা বনিতার সন্নিধানে আমার কথা কহিও এবং আমাদের পরস্পর যেরূপ সৌহৃদ্য ছিল জ্ঞাপন করিও। বেসানিও অকৃত্রিম মিত্রের নৈরাশ্য বাক্য শ্রবণ করিয়া মর্ম্মান্তিক দুঃখ প্রাপ্ত হইলেন এবং আক্ষেপ প্রকাশ পূর্ব্বক কহিতে লাগিলেন প্রিয় সুহৃদ্ আমার অভিনব পরিণীতা বনিতা প্রাণ তুল্য প্রিয়া বটেন কিন্তু তুমি আমার প্রাণ প্রণয়িণী এবং সমস্ত ধন সম্পদপেক্ষা প্রিয়তর। এই দুরাত্মা ইহুদী যদি আমার এই সমস্ত গ্রহণ করিয়াও তোমাকে পরিত্যাগ করে তাহাতেও আমি স্বীকৃত আছি।

 দয়াশীলা পোর্সিয়া স্বামিকে বয়স্যের প্রতি এবম্প্রকারে স্নেহ বচন প্রয়োগ করিতে দেখিয়া যদিও মনোমধ্যে কিঞ্চিন্মাত্র দুঃখিত হইলেন না তথাপি শেষের প্রস্তাবে প্রতিবচন প্রয়োগ করিতে নিরস্ত হইতে পারিলেন না, বেসানিওকে সম্বোধন করিয়া কহিলেন ওহে যদিস্যাৎ তোমার বনিতা এস্থানে উপস্থিত থাকিত তবে তোমার এই প্রতিজ্ঞায় তোমাকে অত্যল্প ধন্য বাদ করিত। বেসানিওর সহচর

				 এই পাতা শেষ সম্পাদিত হয়েছে ০৪:৫৭টার সময়, ৭ এপ্রিল ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।



				গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	ব্যবহারের শর্তাবলী
	ডেস্কটপ



			

		
			








